Հ Ի Մ Ն Ա Վ Ո Ր Ո Ւ Մ
«ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏԱՐԱԾՔ ՏՐԱՄԱԴՐԵԼՈՒ ՄԱՍՒՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
[bookmark: _Hlk179542209]Գրությամբ «Հայաստանի Հանրապետության Երկրապահ կամավորականների միություն» հասարակական կազմակերպության այսուհետ՝ Կազմակերպություն նախագահ Սասուն Միքայելյանը դիմել է ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտե հայտնելով, որ 06․03․2014թ․ կնքված ոչ բնակելի տարածքի  թիվ 09/0014 անհատույց օգտագործման պայմանագրի ժամկետը ավարտվում է 06․03․2024թ․ և չի վերակնքվելու, խնդրել է թիվ 09/0014 պայմանագրի ավարտից հետո 10 տասը տարի ժամկետով անհատույց օգտագործման իրավունքով Կազմակերպությանը տրամադրել  Հայաստանի Հանրապետության Տավուշի մարզի Նոյեմբերյան քաղաքի Զորավար Անդրանիկի 3 հասցեում գտնվող շենքի 1-ին հարկից 148.06 քառ․ մետր մակերեսով ոչ բնակելի տարածքը։ 
Միաժամանակ Կազմակերպությունը ներկայացրել է ՀՀ կառավարության 21.04.2023թ. N 595-Ն որոշմամբ հաստատված կարգի N 3 հավելվածի պահանջներին համապատասխան ծրագիր, որով պարտավորվել է մեկ տարվա ընթացքում կատարել 11 000 000 դրամի ներդրումներ, ինչպես նաև ծրագրի վերաբերյալ ՀՀ պաշտպանության  նախարարության կողմից տրամադրված դրական դիրքորոշումը։
Հաշվի առնելով Հայաստանի Հանրապետության կառավարության 2023 թվականի ապրիլի 21-ի N 595-Ն որոշմամբ հաստատված N 4 հավելվածի 1-ին կետի 1-ին ենթակետի՝ (բացառությամբ՝ մարզերի սահմանամերձ և բարձր լեռնային բնակավայրերում գտնվող գույքի, որոնց հնարավոր օգտագործողներին առաջարկվող ներդրումային ծրագրերի ներկայացվող ներդրումների արժեքների նկատմամբ կիրառվում են 50 տոկոսի չափով զեղչ) պայմանավորված Կազմակերպության կողմից նախատեսվել է կատարել 11 000 000 ՀՀ դրամի ներդրումներ (գույքի գնահատված արժեքը 12․04․2024 թվականի դրությամբ կազմել է 20 300 000 ՀՀ դրամ)։
[bookmark: _Hlk181628181][bookmark: _GoBack]Հիմք ընդունելով վերոգրյալը և առաջնորդվելով Հայաստանի Հանրապետության կառավարության 2023 թվականի ապրիլի 21-ի N 595-Ն որոշմամբ հաստատված N 1 հավելվածի 3-րդ, 4․1 կետերի, N 4 հավելվածի 1-ին կետի 1-ին ենթակետի պահանջներով՝ ՀՀ ՏԿԵՆ պետական գույքի կառավարման կոմիտեի կողմից մշակվել է «Անհատույց օգտագործման իրավունքով տարածք տրամադրելու մասին» ՀՀ կառավարության որոշման նախագիծը, որով առաջարկվում է Կազմակերպությանը 10 տասը տարի ժամկետով անհատույց օգտագործման տրամադրել Հայաստանի Հանրապետության Տավուշի մարզի Նոյեմբերյան քաղաքի Զորավար Անդրանիկի 3 հասցեում գտնվող շենքի 1-ին հարկից 148.06 քառ․ մետր մակերեսով ոչ բնակելի տարածքը:
«Անհատույց օգտագործման իրավունքով տարածք տրամադրելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից. մասնավորապես՝ սահմանվելու է պետության գործառույթների իրականացման համար անհրաժեշտ օտարման ոչ ենթակա անշարժ գույքի կազմը և նախընտրելի կառուցվածքը։  


